
Меѓународниот саем Ануга во Германија (www.anuga.com) е најважниот саем за македонските производители на овошје и зеленчук. Тие се континуирано присутни на Ануга од 1995 год. со намера да ги презентираат своите производи, да стапат во контакт со нови клиенти, да се запознаат со трендовите на пазарот, да разменат искуства и ставови со конкурентните компании од други земји. 
Меѓународанта индустрија за храна се изјасни дека е многу задоволна од резултатите од 29тиот саем во Ануга во Келн. Околу 163,000 посетители од околу 175 земји ја искористија можноста која ја понуди саемот за да обезбедат повеќе информации за производите кои беа презентирани од страна на 6, 607 компании од 95 земји. Бројот на посетители во Ануга беше поголем за 3% од претходните саеми во 2005, кога 158,817 посетители од 156 земји беа присутни на саемот.
Достигнувања: 

· Просечниот број на деловни контакти по компанија беше 120- 130, од кои 5- 10% се сметаат за сериозни и со потенцијал за склучување деловни зделки.
· Просечниот број на состаноци беше 40- 50 по компанија. 
· Пред- договори беа потпишани за повеќе од 1,000,000 УСД, што значи повеќе од 400,000 УСД за потенцијални трансакции во категорија нови бизниси.
· Најголемиот дел од контактите кои беа воспоставени беа со увозници/ дистрибутери од Германија, САД, Канада, Австралија, Австрија, Франција, Швајцарија, Србија, Црна Гора, Шведска, Русија и Хрватска. 

